
LOG 

um heimild fyrir ríkisstjórnina til þess að láta gera minnispening í tilefni 

af 150 ára afmæli Jóns Sigurðssonar. 

Forseti ÍsLANnDs 
gjörir kunnugt: Alþingi hefur fallizt á lög þessi og ég staðfest þau með sam- 

bykki mínu: 

1. gr. 
Ríkisstjórninni er heimilt að láta slá sérstakan minnispening úr gulli í tilefni 

af 150 ára afmæli Jóns Sigurðssonar 1961. Má með forsetaúrskurði ákveða, að pen- 
ingur þessi skuli vera mynt, er gjaldgeng sé hér á landi og sé gildi hans 500 krónur, 

2. gr. 
Heimilt er að selja pening þann, sem um ræðir í 1. grein, með allt að 50% 

álagi á nafnverð. 
Ágóða þeim, er verða kann af sölu minnispeningsins, skal verja til framkvæmda 

á fæðingarstað Jóns Sigurðssonar, Rafnseyri við Arnarfjörð. 

3. gr. 
Lög þessi öðlast þegar gildi. 

Gjört í Reykjavík, 29. marz 1961. 

Ásgeir Ásgeirsson. 
(L. S.) 

  

Gunnar Thoroddsen. 

LÖG 

um heimild stofnlánadeildar sjávarútvegsins við Landsbanka Íslands 

til að opna nýja lánaflokka. 

ForseTr ÍsLanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Stofnlánadeild sjávarútvegsins er heimilt að opna nýja lánaflokka í þeim tilgangi 

að bæta fjárhagsaðstöðu fyrirtækja, er stunda sjávarútveg og fiskvinnslu og hafa ekki 
á undanförnum árum fengið nægilegt fjármagn til langs tíma til þeirra framkvæmda, 
sem þau hafa ráðizt í, og getur hún stofnað til skuldar við Seðlabankann í þessu 
skyni. 

2. gr. 
Lán þessi skulu aðeins veitt gegn veði i fiskiskipum, vinnslustöðvum og vélum 

sjávarútvegsins og með einfaldri ábyrgð viðskiptabanka viðkomandi fyrirtækis. 

48 Lánstíma skal miða við áætlaðan endingartíma hinna veðsettu eigna. Hámarks- 
29. marz lánstími skal vera sem hér segir: Lán út á fasteignir 20 ár, lán út á skip 15 ár og lán 

út á vélar 10 ár. 
Vaxtakjör skulu ákveðin af stjórn stofnlánadeildarinnar að höfðu samráði við 

ríkisstjórn. 
Áður en lán er veitt, skal fara fram nýtt mat hinna veðsettu eigna, þar sem þær 

skulu metnar til endurkaupsverðs að frádregnum afskriftum, er miðist við rýrnun 
eignarinnar frá því að hún varð til. 

3. gr. 
Telji stjórn stofnlánadeildarinnar, að fengnum tillögum frá viðskiptabanka um- 

sækjanda, þörf á sérstakri athugun á fjárhag umsækjanda, áður en unnt verði að af- 
greiða lánbeiðni frá honum, getur hún tikynnt það skiptaráðanda, og er þá hvers konar 
kyrrsetning eða aðför vegna skuldbindinga lánbeiðanda óheimil á hendur honum og 
ábyrgðarmönnum hans, þangað til lánsumsókn hefur verið afgreidd, þó aldrei lengur 
en til 31. desember 1961. Eigi verður bú hans heldur tekið til gjaldþrotaskipta á 
því tímabili. 

Ákvæði 1. mgr. ná þó eigi til skuldbindinga samkvæmt vinnusamningum 
eða hlutaskiptasamningum, sem til hefur verið stofnað á næstu 6 mánuðum á 
undan þeim degi, er umrædd tilkynning stofnlánadeildar berst skiptaráðanda. Sömu- 
leiðis ná ákvæðin eigi til þeirra skuldbindinga, sem til er stofnað eftir 14. janúar 
1961. Kröfur eða réttindi fyrnast ekki vegna frests, sem leiða kann af ákvæðuin 
1. mgr. 

Frá því stofnlánadeild hefur sent ofangreinda tilkynningu til skiptaráðanda og 
þar til lánsumsókn hefur verið afgreidd, þó ekki lengur en til 31. desember 1961, 
má lánbeiðandi ekki selja eignir sínar umfram venjulega afurðasölu og ekki veðsetja 
þær nema fyrir nauðsynlegum rekstrarlánum og yfirleitt ekki gera neinar þær ráð- 
stafanir, er veruleg áhrif geti haft á efnahag hans. 

4. gr. 
Lánveitingar samkvæmt lögum þessum skulu háðar ákvæðum laga nr. 41/1946, 

þó ekki ákvæðum 3.— 11. greinar. 
Í reglugerð, sem ráðherra sá, sem fer með bankamál, gefur út að fengnum til- 

lögum stjórnar stofnlánadeildarinnar, skal setja nánari reglur um lánskjör og önnur 
atriði, eftir því sem ástæða þykir til. 

5. gr. 
Lög þessi öðlast þegar gildi. 

Gjört í Reykjavík, 29. marz 1961. 

Ásgeir Ásgeirsson. 
(L. S.) 

  

Gylfi Þ. Gíslason.


